
USK: Pojačane aktivnosti Sektora kriminalističke policije MUP-a
USK na suzbijanju zloupotreba droga

Bihać:
 
Dana 13. oktobra u večernjim satima istražitelji Sektora kriminalističke policije MUP-a
USK su u ulici Prijedorska izvršili pretres pokretne i nepokretne imovine lica A. D. rođen
1993. godine iz Bihaća. Tom prilikom istražitelji su pronašli i oduzeli jednu plastičnu
vrećicu sa sadržajem bijelog praha koji asocira na opojnu drogu „speed“, plastičnu
vrećicu sa sadržajem suhe zeljaste materije koja asocira na „marihuanu“, jednu ručno
spravljenu cigaretu sa sadržajem nepoznate biljne materije i dva pištoljska metka
nepoznatog kalibra. O navedenom upoznata postupajuća tužiteljica koja se očitovala da
se u opisanom događaju stiču obilježja krivičnog djela iz člana 239. stav 3. KZ F BiH
„Posjedovanje i omogućavanje uživanja opojnih droga“. Nastavlja se dalji rad po
navedenom krivičnom djelu.

Dana 20. oktobra, a na osnovu ranije prikupljenih operativnih podataka, istražitelji Odsjeka
kriminalističke policije Bihać su u ulici Mehmeda Kolakovića, iza stambenog objekta koji
koristi K. A. rođen 2003. godine iz Bihaća,  pronašli i oduzeli zeljastu stabljiku visine 270
cm koja svojim izgledom asocira na „Cannabis-sativu“. Naknadnim pretresom u kući su
pronađene četiri drobilice za duhan sa tragovima nepoznate zeljaste materije. Rad po
ovom predmetu su preuzeli istražitelji Sektora kriminalističke policije MUP-a te je
konstatovano da se u opisanom događaju stiču obilježja bića krivičnog djela
„Neovlaštena proizvodnja i stavljanje u promet opojnih droga“. Istraga je u toku.

            Dana 20. oktobra u večernjim satima u ulici BiH Regemente, istražitelji Sektora
kriminalističke policije MUP-a USK izvršili su pretres porodične kuće i pomoćnih objekata
lica H. A. rođen 1998. godine iz Bihaća i tom prilikom pronašli i oduzeli određenu količinu
suhe zeljaste materije koja asocira na „marihuanu“ te određeni iznos novca za koji se
sumnja da je stečen prodajom narkotika. Nakon obavještavanja postupajuća tužiteljica je
djelo okvali�kovala kao krivično djelo iz čl. 238. KZ FBiH “Neovlaštena proizvodnja i
stavljanje u promet opojnih droga“. Lice H. A. je prilikom bijega od sebe odbacio tri
paketića sačinjena od plastične folije sa sadržajem suhe zeljaste materije koja asocira na
„marihuanu“. Narednog dana, 21. oktobra H. A . je lišen slobode te je nad istim u svojstvu
osumnjičenog  zavedena kriminalistička obrada.

Dana 25. oktobra u večernjim satima istražitelji Sektora kriminalističke policije   su u
naselju Ozimice 1 izvršili pretres lica P. S. rođen 1987. godine iz Bihaća i tom prilikom kod
istog pronašli i oduzeli 16 paketića sačinjenih od plastiče folije sa sadržajem nepoznatog
bijelog praha, 12 paketića sačinjenih od plastične folije sa sadržajem suhe zeljaste
materije koja asocira na „marihuanu“, digitalna vaga za precizno mjerenje i određeni iznos
novca za koji se sumnja da je pribavljen prodajom narkotika. O svemu navedenom
upoznata je postupajuća tužiteljica koja je djelo okvali�kovala kao krivično djelo
„Neovlaštena proizvodnja i stavljanje u promet opojnih droga“ te naložila dalju
kriminalističku istragu.

Velika Kladuša:

Dana 24. oktobra istražitelji Sektora kriminalističke policije MUP-a USK su u Ulici
Trnovačka izvršili pretres kuće i pratećih objekata koje koristi H. M. rođen 1970. godine iz
Vel. Kladuše te tom prilikom pronašli i oduzeli veće količina suhe zeljaste materije koja
svojim izgledom asocira na „Cannabis sativa“ (pronađena u plasteniku), a unutar kuće
sedam staklenih posuda u kojima se nalazila suha zeljasta materija koja svojim izgledom
asocira na „Cannabis sativa“, jedan mobilni telefon, dvije digitalne vage za precizno
mjerenje sa tragovima suhe zeljaste materije i određeni iznos novca za koji se sumnja da
potječe od nezakonite prodaje narkotika. Nakon upoznavanja sa navedenim postupajući
tužilac naložio je dalju kriminalističku istragu s cljem dokumentovanja krivičnog djela
„Neovlaštena proizvodnja i stavljanje u promet opojnih droga“

 

Bos. Krupa:  
 
Dana 24. oktobra operativnim radom na terenu istražitelji Sektora kriminalističke policije
su na lokalitetu „Risovački Do“ pronašli plantažu, odnosno zasad od ukupno 189 stabljika
biljne vrste koja svojim izgledom asocira na „Cannabis sativu“. Nakon završenog uviđaja
navedene stabljike su počupane, a u dogovoru sa postupajućom tužiteljicom Kantonalnog
tužilaštva nastavlja se dalja kriminalistička istraga krivičnog djela „Neovlaštena
proizvodnja i stavljanje u promet opojnih droga“,   s ciljem identi�kacije lica ili više njih
koja su zasadila navedene biljke. 

